
 

11. maj 2011

Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 

saqqummiuppara:

Naalakkersuisunut apeqqut:

1. Ukiumoortumik motorinut akitsuutitigut isertinneqarnerusartut 17 millioner koruunit – 

kommunit attuumassuteqartut suleqatigalugit – illoqarfinni aqqusinerissaanissanut 

atorneqarnissaat Naalakkersuisut pilersaarutigaat? Akissut naamiuppat, 

Naalakkersuisunut nassuiaqqunneqarpoq aningaasat allanut sunut atorneqarnissaat 

qanoq eqqarsaatigineqarnersoq.

(Inatsisartunut ilaasortaq Justus Hansen, Demokraatit)

Tunngavilersuut:

Inatsisartut UPA 2011-mi motorinut akitsuut qaffanneqassasoq aalajangerpaat. Qaffaanerup 

kinguneranik ukiuni aggersuni landskarsi ukiumut 17 millioner koruuninik 

isertitaqarnerusalissasoq tagginneqarpoq. 

Piffissami 1. aprilimiit 30. septemberip tungaanut atuuttumut akiligassamut ilanngunneqareerpoq 

motorinut akitsuutip qaffassutaa. Taamaattumik pissusissamisuuginnarpoq, biiliutilippassuit 

imminnut aperimmata, landskarsimut akiliinerusalernertik qanoq iluaqutissarsivigissanerlugu.

Biilertartut tamarmik nalunngilaat nunami tamarmi sumi tamaani aqquserngit 

nungullarnikooqisut taamaattumillu aserfallattaalinissaat pisariaqarluinnartoq. 

Eqqarsaatigineqarsinnaavoq motorip akitsuutaanik qaffaanikkut isertinneqarusalersut ilaasa 

kommuninut ingerlateqqittalernissaat, taakkunanilu aqqusernginik ajorsilluinnartunik 

pitsanngorsaanermut atorlugit. Soorunami ingerlatitseqqittoqassappat sumut atorneqassanersut 

aningaasat erseqqissumik nalunaarutigineqassaaq, qulakkeerniarlugu atorneqarfissaminnut 

atorneqarnissaat. 

Apeqqut akeqquneqarpoq piffissarititaasut ullut suliffiit qulit iluanni. 


